
   Transkription von Stadtbucheintrag HDL 1383g
   Ort, Datierung: Haldensleben, 1383-??-?? 

   Signatur: Stadtarchiv Haldensleben, Repertorium 9, Stb. III; 96r

  

 

[96r]
 

Anno d(o)m(ini) m ccc lxxxiii / yde herme(n) welle(n) dochter / het ghegheue(n) hanse meygere /
ere(m) ma(n)ne al dat se het vn(de) / vmb(er) wint /1 Hans meyg(ere) het ghegheue(n) / ẏde(n) siner
husvrowe(n) vn(de) de(n) / erue(n) de vo(n) en beẏde(n) kome(n) / moghe(n) al dat he het vnde /
vmber wi(n)t sulue(n) wel hes / woldich sin /  Hanne claus wuluestorpes=/dochter het ghe gheue(n)
ere(m) / nannen2 ere rade vn(de) al=/dat ere ane sturue(n) is vo(n) / erer muͮder /1 Stephe(n) hans
ridders sone / het oppelate(n) clawese wul=/vestorpe dat hus vn(de) al dat / dar inne is dat eme ane /
sturue(n) is vo(n) sine(m) vader /1 Claus wuluestorp het / ghe gheue(n) saffen siner / husvrowe(n)
vn(de) de(n) erue(n) de / he rede het vn(de) vo(n) en bey=//de(n) kome(n) moghe(n) al dat he / het
vn(de) vmber wi(n)t sulue(n) / wel hes woldich sin /1 Heyne e(m)mede het oppelaten / clawese
widema(n)ne ene(n) hal=/ue(n) v(er)ding geldes inne heẏ=/ne(n) wipchtes houe de(n) mach / he
wedder kope(n) v(m)me ander=/halue mark op dẏ pasche(n) vn(de) / scal de(n) tins gheue(n) op dẏ
sul=/ven tit /1 Brant ioucher het oppela=/te(n) hanse meyg(er)e de(n) hof bẏ / vosse vn(de) dar
acht(er)e dat hus / dar ludeke vo(n) ghermersl(eu)e / inne wo(n)t hadde alse he se / hadde /1 Hans
meyg(ere) het oppelate(n) / brande iouch(er)e ene mark / gheldes in sine(m) houe de / mach he weder
kope(n) v(m)me / seue(n)teẏn mark op dẏ pa=/sche(n) we(n) he wel vn(de) scal / de(n) tins gheue(n)
op dẏ sulue(n) / tit /

1 Absatz
2  Schreibfehler: mannen ?

